भारत सरकार
कृषि एवं किसान कल्‍याण मंत्रालय
कृषि, सहकारिता एवं किसान कल्‍याण विभाग
राज्‍य सभा
अतारांकित प्रश्‍न सं.1792 
28 दिसम्‍बर, 2018 को उत्‍तरार्थ
विषय:
महाराष्ट्र के मराठवाड़ा के सूखा प्रभावित किसानों के लिए राहत पैकेज
1792. श्री संभाजी छत्रपतीः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या पिछले दो वर्षों में अत्यल्प वर्षा से महाराष्ट्र के मराठवाड़ा क्षेत्र के किसानों का जीवन दयनीय हो गया है;

(ख) यदि हां, तो तत्संबंधी ब्यौरा क्या है; और 

(ग) सरकार ने वर्तमान वित्तीय वर्ष के दौरान इस क्षेत्र के किसानों को क्या विशेष राहत पैकेज दिया है? 
उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत)
(क) से (ग): ऐसी कोई सूचना उपलब्‍ध नहीं है। इसके अतिरिक्‍त, विगत दो वर्षो के दौरान, महाराष्‍ट्र सरकार ने न तो राज्‍य को सूखा प्रभावित घोषित किया है और न ही इस संबंध में कोई ज्ञापन प्रस्‍तुत किया है। फिर भी, चालू वर्ष में, महाराष्‍ट्र सरकार ने सूखा खरीफ 2018 के परिणामस्‍वरूप, राष्‍ट्रीय आपदा अनुक्रिया कोष (एनडीआरएफ) से वित्‍तीय सहायतार्थ ज्ञापन प्रस्‍तुत किया है। इसके उत्‍तर में, भारत सरकार ने राज्‍य में सूखे की स्‍थिति का आंकलन करने के लिए अंतर-मंत्रालयी केन्‍द्रीय टीम गठित की है जिसने 4 से 7 दिसम्‍बर, 2018 के बीच राज्‍य का दौरा किया है। मौजूदा प्रक्रिया के अनुसार, आईएमसीटी की रिपोर्ट को राष्‍ट्रीय कार्यकारी समिति (एससी-एनईसी) की उप-समिति के समक्ष रखा गया है। इसके पश्‍चात, एससी-एनईसी की सिफारिशों पर गृह मंत्री की अध्‍यक्षता वाली उच्‍च स्‍तरीय समिति (एचएलसी) द्वारा विचार किया जाता है और राष्‍ट्रीय आपदा अनुक्रिया कोष (एनडीआरएफ) से वित्‍तीय सहायता की मात्रा का अनुमोदन किया जाता है।      
--------- 
